
Inatsisartunut ilaasortaq isumagarpoq inuussutissarsiutinik ingerlatagartut minnerit
ilungersoreeqisut aningaasartuutinik amerlanerusunik akiliinissaminnut periarfis-
saganngilluinnartut. Maannangaaq misigisareerparput suliffeqarfinni minnerni suli-
sut akuttunngitsumik soraarsinnegartartut imaluunniit angerlartiinnarneqartartut
sulisitsisut aningaasarsiornermikkut ilungersuutegarnerat pissutigalugu, taamaa-
ligaangallu sulisartut eqqornegartut assigiinngitsutigut isumaginninnikkut ikiuutisia-
nik inuussuteqartariagarlutik. Isumaginninnikkut ikiorsiissutinut aningaasartuutit
siunnersuutip nassatarisaanik amerlinissaat naatsorsuutigisariagarpod, kiisalu
akissarsiassaralui arlaatigut iliuuseqarnikkut sulisitsisuisa akiliutigiinnartariaqalis-
savaat, taamaalillunilu piitsut suli piitsuunerulertussaallutik.

Kinguliini akissutinni Inatsisartunut ilaasortap apeqqutai taartumik allataapput,
akissutillu naginnerit nalinginnaasut atorlugit allataallutik.

a. Inatsisartunut siunnersuut taama isikkogartoq saggummiuteqqinnissaa
Naalakkersuisut eqqarsaatigaat, aamma

b. Siunnersuutip allanngortinneqarnissaa Naalakkersuisut eqqarsaatigippas-
suk, allannguutit suut ilanngunniarnegarpat?

UPA 2006-imi saggqummiussinissaq siunertaralugu siunnersuummik Naalak-
kersuisunut saqgqummiussagarnissara naatsorsuutigaara. Siunnersuummut siusin-
nerusukkut saggummiunneqartumut sanilliullugu allannguutaajumaartussat
ogaasertalersuinermut tunngasuunerussapput. Aamma 2006-imi aningaasanut
inatsisissatut siunnersuummi kontu 24.13.50, missingersuutinut ilanngussagq in-
nersuussutigisinnaavara.

c. Siunnersuut tusarniaassutigeqqginniarnegarnerluni? Taamaassappat kikkut
tusarniaaffigineqassanersut paaserusunnarpoq?

Siunnersuut 2006-imi januarip naalernerani februarillu aallartinnerani KANUKOKA-
mut, SIK-mut, Kalaallit Nunaanni Sulisitsisut Peqatigiiffiannut, ILIK-mut, KNAPK-
mut, APK-mut, llaqutariinnermut Pisortagarfimmut, Aalisarnermut Piniarnermullu
Pisortagarfimmut, Aningaasagarnermut Pisortagarfimmut, Kultureqarnermut, Illinni-
artitaanermut, llisimatusarnermut llageeqarnermullu Pisortagarfimmut, Sulisoqar-
nermut Pisortagarfimmut aamma Inegarnermut Attaveqagatigiinnermullu Pisorta-
garfimmut tusarniaassutigeqqginneqgarpog.

d. Paaserusunnarpoq taxa-nik sammisallit tusarniaaffiginegarsimanerlutik
imaluunniit siunnersuut allatigut ogaaseqaateqarfigitinnegarsimanerluni.
Taamaassimappat taama sammisallit oqaaseqaataat erseqqginnerusumik nas-
suiaateqarfigeqquneqarput. Tamanna pisimanngippat paaserusunnarpoq
sooq Naalakkersuisut suliagarfik malittarisassat atuutereersut tungaasigut
akornutaasumik sunniutegarfigineqartut tusarniaaffigissallugu pissutissagar-
sorisimanngikkaat?

Siunnersuut immikkoortoq c-mut akissummi takunegarsinnaasutuut taxa-nik sam-
misalinnut tusarniaassutigineganngilag, ilisimanegartummi malillugit taxa-tillit nuna
tamakkerlugu kattuffeqanngillat taakkununnga sinniisuusinnaasumik. Taaneqgareer-
sutuut Kalaallit Nunaanni Sulisitsisut Pegatigiiffiat aamma ILIK tusarniarnegarput.

e. Siunnersuummut ogqaasegaatini allassimavoq inatsisissatut siunnersuut
allaffissornikkut inuussutissarsiutinik ingerlatalinnut kingunegartussaanngit-
s0q. Tamanna sulisitsisut annerit eqgarsaatigalugit soorunami ilumoorpoq,
akileraarutit A-t ileqquliutiinnarlugu ilanngaareertartunut. Aaammali ilumoor-
nerpa aalisartuaqqat, piniartut, savaatillit motoorilinnillu gamutaatillit
eqgarsaatigigaanni, nalinginnaasumik aalajangersimanngitsumik sulisogart-
artut?

Inatsisissatut siunnersuutip inuussutissarsiutinik ingerlatalinnut allaffissornikkut
sunniutegartussaannginneranik inatsisissatut siunnersuummut UKA 2005-imi
sagqummiunneqgartumut oqaasegaatini allassimasoqarnerarlugu apeqgqummi
ogarneq ilumuunngilag.

Immikkoortumi "Inuussutissarsiutegartunut aningaasagarnikkut allaffissornikkullu
kingunerisassat” ilaatigut allassimavoq "Tunngaviusumik nalilisoqarpoq akiliisarne-
rup aammalu akissarsiat tamarmiusut akitsuutinik akiliuteqgaataasussat ataatsik-
koornerulernerat inuussutissarsiutegartunut arlalippassuarnut allaffissornikkut oqili-
saataassasoq, taamatullu sulisitsisut ataasiakkaat akiliutit eqgqortuunersut imaalial-
laannaq nalilersinnaassallugit.”

Sulisitsisut akissarsianik aalisarnermit, aallaaniarnermit, piniarnermit, nunaleriner-
mit aamma gamutit motoorillit inunnik angallassissutit atorlugit sulinikkut pisunik
tunniussagartartut AEB-mut akilisussaatitaasimanngillat, siunnersuulli malillugu
sulisogarnermut akitsuummik siunissami akiliisartussanut ilaalersussaallutik. Aam-
ma siunnersuummi ilaavoq sulisogarnermut akitsuut sulisitsisut akileraarutinik A-nik

unerartitaminnik akiliinissaat assigalugu peqgatigalugulu akilerneqartartussaasoq.
Naak inuussutissarsiutinik taaneqartunik ingerlatagartut akitsuummik siunissami
akiliisalersussaagaluartut tassuunakkut allaffissornissaat annikitsuaraannaassaagq.

f. Aalisarnerup, aallaaniarnerup, piniarnerup, nunalerinerup taxa-nillu inger-
latsinerup iluani sulisitsisut minnerit sulisogarnermut akitsuutinik pissarsini-
arfigisarneri sunniuteqartinniarlugit pisariillisartinniarlugillu periarfissat aala-
jangersimasut suut Naalakkersuisut takorloorpaat?

Imm. e-mi akissut innersuussutigineqarpog.

g. Sulisitsisut akileraarutinik akitsuutinillu ilanngaanissamut akiliinissamullu
eqquutsitsinngitsut eqgarsaatigalugit ganoq pinegaatissinneqartarnissaat
egqarsaatiginegarpa?

Akileraartarnermi akitsuusiisarnermilu tamatigut periusiusartoq naapertorlugu,
aammalu siunnersuummi UKA 2005-imi sagqummiunnegartumi takunegarsinnaa-
sutuut, unerartitsisussaatitaanermik akiliisussaatitaanermillu unioqgqutitsinerit pil-
laammik akiliisitsinikkut pinegaatissiissutigineqartarput.

h. Nunatsinni suliagarfiit aningaasagarnikkut ingerlalluanngereersut amerla-
nernik akitsuusersornerisigut siunissag ungasinnerusoq eqgarsaatigalugu
inuiagatigiit aningaasarsiornerat iluanaaruserneqassanersoq Naalakkersui-
sut isumagqarfigaat?

Suliagarfiit aningaasaqarnikkut ingerlalluannginnerit akitsuutinik amerlanerusunik
akiligassinneqgarnissaat siunnersuummi siunertarineganngilag.

Eggaamanegassaaq aalisarnermik, aallaaniarnermik, piniarnermik, nunalerinermik
aamma gamutit motoorillit inunnik angallassissutit atorlugit ingerlatsinermik suli-
agartut AEB-mut akiliuteqartussaannginnerannut patsisaammat akiliutit ilinniakka-
nut taanegartunit allaasunut ilinniagagarnermut atornegarnissaat siunertaralugu
akiligassiissutigineqartarnerat.

Taassuma paarlattuanik sulisogarnermut akitsuutip siunertaraa ilinniartitaanerit
suugaluartulluunniit iluanni suliniutegarnerunissap inuussutissarsiutilinnit anin-
gaasalersuegataaffiginegarnissaa, taamaaliornikkut siunissaq ungasinnerusoq
eqgarsaatigalugu innuttaasut ilinniarluarsimanerusut pigilersinnaagatsigik tas-
suunakkullu nammineernerulluta aningaasarsiorsinnaalernissarput tunngavis-
sagarnerulersissagatsigu. Taamaammat suliaqarfiit ilaasa suliniutegarnissamut
tassunga akileegataalaarnissamut ilaatinnegannginnissaat tunngavissagarsori-
neganngilag.

Tassunga ilutigitillugu pingaartillugu isiginiarnegarpoq, akitsuummik akilisussaati-
taanngitsoqassappat tamatuma pinegartunut tapiissutitut sunniutegartussaanera.
Taamaaliornissaq akilisussaatitaanngitsut tamarmik akileraarutitigut tapiiffigineqar-

nerattut sunniutegassaag, taamaammat imaanngilaq pisariaqartitsinerpaat tassa-
assasut tapiissutinik iluaqutiginninnerpaasussat.

Taamaammat tapiiffiginegarnissamik pissutissagavissut pisariagartitsivissullu tog-
gaannartumik siunertagartumillu tapiiffigissallugit pitsaanerussaaq, akileraarutitigut
tapiissutegarneq aqqutiginagu.

i. Sulisogarnermut akitsuummik akiliinissaq pillugu sulisitsisoq Akileraartar-
nermi Isumasiogatigiit aamma Nunatta Eqgartuussiviata aalajangiinerani suli-
sitsisog naammaginninngitsoq immikkut akiliutegarani allatulluunniit inatsi-
silerituunik ikiortegarnermi aningaasartuutiminik matussusiinissaminut
ganogq periarfissagartigissava kiisalu @stre Landsret-imi eqgartuussisoqas-
sagaluarpat Danmarkimut uterlugulu angalassagaluaruni angalanernut naju-
gaqarnernullu aningaasartuutit matussusernissaat eqgarsaatigalugu.

Akiliutegarani eqgartuussivitsigut ingerlatsinissamut ullumikkut inatsisitigut maleru-
agassaganngilag, kisianni Kalaallit Nunaata Landsdommeria akiliutegarani
eqgartuussivitsigut ingerlatsisinnaanermik periusiusartut malillugit akuersis-
suteqgarsinnaavoq.

Tassa imaappoq sulisitsisoq akiliutegarani eqqartuussivitsigut ingerlatsinissamik
Kalaallit Nunaata Landsdommerianut ginnuteqaategarsinnaavoq.

Tamatuma saniatigut aamma sulisitsisoq aningaasartuutinut taamaattunut matus-
sutissanik tapiiffigineqarnissamik aningaasaateqarfinnut, suliagartut peqatigiiffiinut
iL.il. ginnutegarsinnaavoq, soorluttaaq sulisitsisut inatsisitigut siunnersorneqgarnissa-
mut sillimmasiinerni ilaatinnegartut aningaasartuutitik tamakkiisumik ilaannakuusu-
milluunniit taanna aqqutigalugu akilersissallugit periarfissaqarsinnaagunartut.

llassutigalugu ogaatigisinnaavara akileraartarnerup akitsuusiisarnerullu iluanni suli-
assanik @stre Landsret-imut suliakkiissutiginegarsimasunik suliagartarneq nalingin-
naasumik Nuummi pisarmat, egqgartuussiviup taassuma Nuummiinnera iluatsillugu.

j. luanaarutissat saniatigut akiliutaasartut ilinniartitaanerullu akornanni ata-
gatigiinnerup peernegarnerani iluaqutissat suut Naalakkersuisut takorloor-
paat?

llinniagginnissamut ingerlaqqiffiusumillu ilinniarnissamut aaqqgissuussinermut
maannakkut atuuttumut aalajangiisuupput aningaasat AEB-mut akiliutigineqgartar-
tut, sulisitsisut tunngaviusumik inuussutissarsiutinik ilinniakkani ilinniartunut akis-
sarsiaritittagaannut tapiissutitut aningaasartuutit kiisalu isumaginninnermut peqqin-
nissamullu ilinniakkani ilinniartut ilinniagagarnersiutisiaannut aningaasartuutit.
Tamatuma ilaatigut nassatarisarpaa inuusuttut inuussutissarsiutinik ilinniakkamik
aallartitsisut amerligaangata aningaasat ilinniaqginnissamut ingerlaqqiffiusumillu
ilinniarnissamut atornegartussat ikilisarnerat.

Ullumikkut imaappoq akiliutitut isertinneqartut katillutik annertussusiat ilinniaqgin-
nissamut periarfissat suut akissaqartinnegarnerannut aalajangiisuusarluni, inui-
agatigiit ilinniagagarnerup gaffasissusianut kissaataannut pisariaqartitaannullu
aalajangiisuunani. Atornegarfissaannik siumut aalajangiussereertarneq
nalegqutinngilaq, ilinniakkammi suulluunniit tamarmik gaffassarnegarnissaat
kissaataavoq.

k. Akitsuutitigut isertitassat amerlinerunissaannik naatsorsuutigisat atorlugit
suliniutit aalajangersimasut suut aningaasalersornegassanersut pillugit
Naalakkersuisut ganoq naatsorsuutigisagarpat?

Sulisogarnermut akitsuut akitsuutit allat assigalugit landskarsimut nakkartar-
tussaavoq. Akitsuutikkut isertitassat taaneqareersutuut ingerlatassanut aalajanger-
simasunut siumut aalajangiuteriigaanngillat. 2006-imut aningaasanut inatsimmi
ukiunilu tulliini missingersuusiorfiusuni aningaasat ilinniagginnissamut aamma
piginnaasanik ineriartortitsinissamut atugassat sulisogarnermut akitsuutikkut iser-
tinnegarumaartussatut naatsorsuutigisanit annertunerujussuit immikkoortinneqgare-
erput.

I. Inatsisissatut siunnersuutip kinguartinneqarnissaanut Sulisitsisut
Peqatigiiffiata inassutigisaa sooq Naalakkersuisut malinngilaat,
eqgarsaatiginegarmat suleqatigiissitanik pilersitsisogassasoq, inatsisissatut
siunnersuummik misissuinissanik, taamaalereerpallu Piginnaasagarnermik
Ineriartortitseqatigiinnut Naalakkersuisut pilersissimasaannut sagqummi-
ullugit?

Sulisogarnermut akitsuummik siunnersuut akitsuummik Landskarsimut akiligassi-
inermut tunngasuuvog. Piginnaasanik Ineriartortitsinissamik Siunnersuisogatigiit
ilaatigut suliassaraat aningaasanut inatsit agqutigalugu ilinniartitaanernut anin-
gaasaliissutaasartut ganoq atornegartariagarnerannut inassutegaatinik saggqummi-
ussinissaq. Allatut ogaatigalugu, inatsisissatut siunnersuut aamma Piginnaasanik
Ineriartortitsinissamik Siunnersuisoqatigiit suliassaat imminnut attuumas-
suteqanngillat.

Suleqatigiissitaliamik pilersitsisogarnissaa pillugu siunnersuummut tunngatillugu
ogaatiginegassaaq taamaattumik pilersitsinissamik pisariagartitsisogarnera tusarni-
aanermut akissutini tigunegartuni sukkulluunniit tunngavissinneganngimmat.

m. Suliami pinegartumi pingaarutilinnik allanik Naalakkersuisut sagqummius-
sassaqgarnerlutik?

Siunnersuutip UPA 2006-imi saggqummiunnegarnissaata utaggimaarnegarnissaa
pissusissamisoorsorineruara.

Naggataatigut ajuusaarutigaara Inatsisartunut ilaasortap apeqqutai taama kingusit-
sigisumik akinegarmata.

Inussiarnersumik inuulluagqusillunga
Med venlig hilsen

Josef Motzfeldt

